
	1. Ֆինանսների նախարարություն
	2022-03-30

	
	01/28/5299-2022

	Առաջարկություններ և դիտողություններ չկան
	Ընդունվել է

	2. ՎԱՐՉԱՊԵՏԻ ԱՇԽԱՏԱԿԱԶՄԻ ՏԵՍՉԱԿԱՆ ՄԱՐՄԻՆՆԵՐԻ ԱՇԽԱՏԱՆՔՆԵՐԻ ՀԱՄԱԿԱՐԳՄԱՆ ԳՐԱՍԵՆՅԱԿ
	2022-03-28

	
	48/51.1/8780-2022

	Առաջարկություններ և դիտողություններ չկան
	Ընդունվել է 

	3. Արդարադատության նախարարություն
	2022-04-29

	
	/27.3/17860-2022

	1.Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Նորմատիվ իրավական ակտի ընդունման հիմնավորմանն առավել խիստ բովանդակային պահանջներ են առաջադրվում:
Նորմատիվ իրավական ակտի ընդունման հիմնավորման բովանդակության մեջ պետք է նկարագրվեն գործող օրենսդրական դաշտը, առկա իրավական կարգավորումները, կարգավորման ենթակա հարաբերությունների ոլորտում գործնականում առկա խնդիրները, հնարավոր օրենսդրական բացերը, տվյալ բնագավառում իրականացվող պետական քաղաքականությունը:
Մինչդեռ, Նախագծին կից ներկայացված հիմնավորումից հնարավոր չէ լիարժեք գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները: 
Սույն դիտողությունը բխում է այն հանգամանքից, որ Նախագծին կից ներկայացված հիմնավորմամբ  Նախագծի ընդունման հիմքում դրվում է միայն այն, որ լիցենզիաները դարձնելով 5 տարի ժամկետով տրվող, հնարավորություն է ստեղծվում բացառել հնացած, ոչ արդիական սարքավորումների կիրառումը, առանց համապատասխան վերապատրաստման առկայության մասնագետների աշխատանքը և լիցենզավորված անձանց վերահսկողության դաշտում պահելը, հետևաբար գտնում ենք, որ անհրաժեշտ է առավել մանրամասն սահմանել առկա իրավիճակը, լիցենզիաներն անժամկետ տրամադրելու դեպքում ի հայտ եկող էական խնդիրները կամ հիմնավորել, թե ինչու են դեղերի արտադրության, դեղատնային գործունեության, բժշկական օգնության և սպասարկման իրականացման, դեղերի մեծածախ իրացման գործունեության համար լիցենզիաների անժամկետ տրամադրումն համապատասխան վերահսկողության համար առաջացնում մի շարք խոչընդոտներ և պարզաբանել, թե արդյոք հիշյալ հիմնավորմամբ նշված խնդիրները չեն հանդիսանալու ոչ պատշաճ վարչարարության հետևանք, որի կապակցությամբ հարկ է նշել, որ պատշաճ վարչարարություն իրականացնելու անհնարինությունը չի կարող հիմք հանդիսանալ անձանց իրավունքների սահմանափակման համար:
Միաժամանակ, Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Հիմք ընդունելով վերոգրյալը՝ գտնում ենք, որ բարձրացված խնդիրների համատեքստում Նախագծով առաջարկվող կարգավորումների հիմնավորվածությունը և օբյեկտիվ անհրաժեշտությունը լրացուցիչ պարզաբանման կարիք ունի:
	Ընդունվել է

	2. Անհրաժեշտ է Նախագծի վերնագրից հանել «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն. «Օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:»:
Սույն դիտողությունը վերաբերում է նաև Նախագծի 2-րդ հոդվածի 2-րդ մասի «Հայաստանի Հանրապետության» բառերին:
	Ընդունվել է

	3. Նախագծի 1-ին հոդվածում անհրաժեշտ է պարզաբանել, թե արդյոք լիցենզիայի ժամկետի 5 տարով երկարաձգումը նախատեսվում է լիցենզավորման ժամկետի ավարտից հետո երկարաձգման յուրաքանչյուր դեպքի համար:
	Ընդունվել է

	4. Նախագծի 2-րդ հոդվածի 2-րդ մասով սահմանվում է, որ դեղերի արտադրության, դեղատնային գործունեության, բժշկական օգնության և սպասարկման, դեղերի մեծածախ իրացման գործունեություն իրականացնելու համար նախկինում տրամադրված լիցենզիաները ենթակա են կրկին լիցենզավորման`  սույն օրենքն ուժի մեջ մտնելուց հետո` մեկ տարվա ժամկետում:
Այս առումով, հարկ է նկատի ունենալ, որ նախկինում տրամադրված լիցենզիաների նկատմամբ կրկին լիցենզավորման պահանջ սահմանելը հանդիսանում է անձի իրավական վիճակը վատթարացնող նորմ, իսկ ՀՀ Սահմանադրության 73-րդ հոդվածի 1-ին մասի համաձայն‘ անձի իրավական վիճակը վատթարացնող օրենքները և այլ իրավական ակտերը հետադարձ ուժ չունեն: Նշված դրույթն ամրագրված է նաև «Նորմատիվ իրավական ակտերի մասին» օրենքի 28-րդ հոդվածի 2-րդ մասում, ուստի այս մասով գտնում ենք, որ առաջարկվող կարգավորումը խնդրահարույց է ՀՀ Սահամանադրության 73-րդ և «Նորմատիվ իրավական ակտերի մասին» օրենքի 28-րդ հոդվածի համատեքստում:
	Չի ընդունվել
Նախագծով առաջարկվող փոփոխությունը չի հանդիսանում անձի իրավական վիճակը վատթարացնող նորմ, քանի որ լիցենզավորման նոր պահանջներ չի սահմանում, այլ նախատեսում է , որ նույն պայմաններով, որով անձը լիցենզավորվել է և պարտավոր է պահպանել իր գործունեության ողջ ընթացքում, որոշակի ժամկետից հետո պետք է նորից լիցենզավորվի նույն պայմաններով, իսկ Լիցենզավորման մասին օրենքը թույլ է տալիս օրենքով սահմանել լիցենզիայի տրամադրման կոնկրետ ժամկետ:

	5. Նախագծի 2-րդ հոդվածի 2-րդ մասում «կրկին լիցենզավորման» արտահայտությունը հստակեցման կարիք ունի, քանի որ Օրենքով նշված հասկացությունը բացահայտված չէ:
Հարկ է նշել նաև, որ Օրենքի 32-րդ հոդվածով սահմանված են միայն լիցենզիայի վերաձևակերպման վերաբերյալ դրույթներ, որի բովանդակությունից սակայն չի բխում, որ խոսքը Նախագծի 2-րդ հոդվածի 2-րդ մասով նախատեսվող կրկին լիցենզավորման մասին է:
	Չի ընդունվել
Նշված կարգավորումը վերաձևակերպում չի ենթադրում, Լիցենզավորման մասին օրենքի համաձայն, այն այլ կարգավորում է նախատեսում, քան նախատեսված է նախագծով, բացի այդ Լիցենզավորման մասին օրենքը թույլ է տալիս օրենքով սահմանել լիցենզիայի տրամադրման կոնկրետ ժամկետ:

	4. ՎԱՐՉԱՊԵՏԻ ԱՇԽԱՏԱԿԱԶՄ

	Նախագծի 2-րդ հոդվածի 2-րդ մասի համաձայն՝ դեղերի արտադրության, դեղատնային գործունեության, բժշկական օգնության և սպասարկման, դեղերի մեծածախ իրացման գործունեություն իրականացնելու համար նախկինում տրամադրված լիցենզավորված անձինք ենթակա են կրկին լիցենզավորման` օրենքն ուժի մեջ մտնելուց հետո` մեկ տարվա ժամկետում: 
Հաշվի առնելով այն հանգամանքը, որ բովանդակային առումով լիցենզավորման պահանջների փոփոխություն չի նախատեսվում, ծանրակշիռ հիմնավորման անհրաժեշտություն ունի արդեն իսկ լիցենզավորված անձանց մասով (օրինակ՝ մեկ ամիս առաջ տրված լիցենզիայի առկայության դեպքում) մեկ տարվա ժամկետում կրկին լիցենզավորման գործընթաց անցնելու պահանջ նախատեսելը:
	Ընդունվել է 

